
IV Yazı
Əli bəy Hüseynzadənin turan- 

çılıq ideyalarından təsirlənən 
M.Ə.Sabir, Ö.F.Nəmanzadə, 
Ə.Cənnəti, Y.Talıbzadə, M.Hadi, 
H.Cavid və başqaları məqalə və 
şeirlərində artıq istər tarixi-coğra­
fi, istərsə də etnik anlamdakı “A- 
zərbaycan’ı az da olsa, Türklüklə, 
Turanlılqla bir bütün kimi görməyə 
başlamışlar. Məsələn, Əbdülxaliq 
Cənnəti məhz həmin hisslərin al­
tında Hüseynzadənin “Füyuzat” 
jurnalında (1907, 7 avqust) nəşr 
olunan “Fəxriyyə” şeirində yazırdı:

Hərçənd düçari-mühəni-əNi-cəfayız, 
Hərçənd bu əyyamdə pabəndi-bəlayiz, 
Ey xar görən bizləri, bizlər nücəbayız, 
Meydani-həmiyyətdə ələmdari-vəfayiz. 
Turanlılanz, sahibi-şənü şərəfiz biz! 
Əslafımızın nayibi xeyrül-xələfiz biz!" 
(Cənnəti 1907).

M.Ə.Sabir isə “Molla Nəsrəd­
din" jurnalında (1907-ci il, 26 av­
qust) nəşr olunan eyni adlı şeirin­
də Cənnətiyə cavab kimi satirik 
şəkildə də olsa, açıq-aşkar türklə­
rin rusçuluq, iranlılıq və osmanlı- 
lıq, sünnilik və şiəlik təəssübkeş­
liyini tənqid edərək Turan, Türk­
lük üçün mücadilə verməyə çağı­
rırdı. Əsrlər boyu müxtəlif dini, 
qeyri-dini inanclara görə bir-biri­
nə düşmən kəsilən, həmin inanc­
lar uğrunda savaşan türklərin 
(Şah İsmayılla Sultan Səlim, Çin­
giz xanla Məhəmməd Şah Xa­
rəzm, Cahan şahla Uzun Həsən, 
Əmir Teymurla İldırım Bəyazid və 
başqaları kimi) Türklüklə Turanlı- 
lığı bir kənara qoyub çar Rusiya­
sında rusçuluq, Türkiyədə “os- 
manlılıq”, Qacarlarda “iranlılıq” 
üçün mücadilə verməsini Sabir 
belə tənqid edirdi:

İndi yenə var tazə xəbər, yaxşı temaşa, 
İranlılıq, osmanlılıq ismi olub ehya, 
Bir q'ıtə yer üstündə qopub bir yekə deva, 
Meydan ki, qızışdı olarıq məhv sərapa... 
Onsuz da əgəıçənd ki, yeksər talefiz biz! 
Öz qövmümüzün başına əngəlkələfiz biz! 
(Sabir 2004,124).

Turan düşüncəli Hüseyn Ca­
vid üçün də Çingiz xan, Əmir 
Teymur və başqa türk hökmdarla­
rı türk tarixinin ən şanlı qəhrə­
manlarıdır. Onun fikrincə avropa­
lılar İskəndərləri, Napoleonları və 
başqa həmyerlilərini böyük sər­
kərdə adlandırıb heykəllər ucalt­
dıqları halda, türklərin öz qəhrə­
manlarına qan içən, zalım, cana­
var kimi isimlər verib ləkələmələ­
ri haqsızlıqdır (Cavid 2005/2, 
70). Eyni zamanda, o, türklərin 
həmişə törələrinə sahib çıxmala­
rını və milli şərəflərini uca tutma­
larını, xüsusilə qeyd etmişdir: Bir 
zamanlar şərəfli Turanın, // O ci- 
hani ğəyuri qavğanın, // Qəhrə­
man, bərguzidə evladı, // Türklə­

rin adlı-şanlı əcdadı, // Saldırıb 
titrədirdi yer yüzünü, // Hökm 
edər, dinlətirdi hər sözünü” (Ca­
vid 2005/1, 52). Vaxtilə türklərin 
mərhəməti sayəsində canını qur­
taran millətlərin indi türkə qənim 
kəsilməsini tarixin acı istehzası 
adlandıran Cavidin fikrincə, artıq 
türklər zamanın dəyişməsini gör­
məli, oyanmalı, özünü tanımalı və 
yüksəlməlidir. «Qoca bir türkün 
vəsiyyəti» şeirində də Cavid 
qeyd edirdi ki, ilk vəzifəmiz Türk 
millətinin şanlı tarixini, mədəniy­
yətini və mənəviyyatını öyrən­
mək olmalıdır (Cavid 2005/1, 
128).

Əhməd Cavad da şeirlərində 
həm turançılığı, həm də onun 
müstəqil bir qolu olan Azərbay­

Azərbaycan Тйгк Aydınlarının 
Turançılıq Fəlsəfəsi

can türkçülyünü təbliğ etmişdi. O, 
şeirlərinin birində Turan yolçusu 
olması ilə fəxr edirdi:

Bən bir Turan yolçusuyam, elim- 
de bir sönük məşal,

Aman, şeirim, hümmət eylə, 
aman, təbim, bir qanad çal!

Açın qelbim qubannı, baxın nədir 
baş yazısı?

Əwel Allah göndərəndir, sonra 
Türkün bayatısı!

Turan öylə bir müqeddes Kəbədir 
ki, hər bir daşı

Kölgəsində düşər yerə Türkün 
əyilməyən başı! (Cavad 2005,113).

Həmin dövrdə Əlabbas Müz- 
nib isə “Türk tarixi” kitabında 
türk, tatar və moğolları Turanlı 
ruslar, farslar, hindlilər, erməni­
lər-hayları isə Ariyalı adlandır­
mışdır. Turan və Turanlı anlayış­
larını daha çox Azərbaycana, 
Qafqaza bağlayan Müznibin də 
Turançılıq məfkurəsinə sahiblən­
diyini görürük (Müznib 2006, 
115). Y.V.Çəmənzəminli isə 
“Qızlar bulağı” tarixi romanında 
əkinçi aryanlarla köçəri turanlılar­
dan ya da iskitlərdən bəhs etmiş­
dir (Çəmənzəminli 2005, 354).

Azərbaycan Turançılığının 
ideoloqu: Məhəmməd Əmin Rə­
sulzadə. XX əsrin əvvəllərində 
Əli bəy Hüseynzadənin “türklük, 
islamlıq, müasirləşmək” nəzəriy­
yəsinin geniş yayılmasının nəti­
cəsi idi ki, onun atəşli ardıcılların­
dan biri də böyük Türk ideoloqu 
Məhəmməd Əmin Rəsulzadə ol­
muşdur. Onun fikrinə görə də, 
hər bir milliyyət azad yaşayıb da 

tərəqqi edə bilmək üçün üç əsa­
sa: 1) dil; 2) din; 3) zaman-müa­
sirliyə istinad etmək məcburiyyə­
tindədir. Milliyyətin birinci əsası 
dildir ki, dili türk olan bu xalqın et­
nik mənsubiyyəti də türkdür. O, 
yazırdı: “Dilcə - biz türküz, türk­
lük milliyyətimizdir. Ona görə də 
müstəqil türk ədəbiyyatı, türk sə­
nəti, türk tarixi və türk mədəniy­
yətinə malikiyyətimiz - məqsədi­
mizdir. Parlaq bir türk mədəniy­
yəti isə ən müqəddəs qayeyi- 
amalımız, işıqlı yıldızımızdır» 
(Rəsulzadə 2012/2, 172). Rəsul­
zadənin fikrinə görə, milliyyətin 
ikinci əsası dindir: “Dincə - mü- 
səlmanız. Hər bir din öz mütə- 
dəyyinləri (inananları) arasında 
məxsusi bir təməddün (yeniləş­

mə) vücuda gətirmişdir ki, bu mə­
dəniyyət də bir beynəlmiləliyyət 
səbəbi təşkil edir” (Rəsulzadə 
2012/2, 172). Onun fikrincə, mil­
liyyətin varlığının üçüncü əsası 
isə zamandır-müasirləşməkdir: 
“Zamanca da - biz texnikanın, 
elm və fənnin möcüzələr yaradan 
bir dövründəyiz. Türk və müsəl­
man qalaraq müstəqilən yaşa­
maq istərsək mütləq əsrimizdəki 
elmlər, fənlər, hikmət və fəlsəfə­
lərlə silahlanmalı, sözün bütün 
mənası ilə zəmanə adamı olmalı- 
yızg Demək ki, sağlam, mətin və 
oyanıq məfkurəli bir milliyyət vü­
cuduna çalışmaq istərsək ki, za­
man bunu tələb ediyor - mütləqə 
üç əsasa sarılmalıyız: Türklşş- 
mək, islamlaşmaq və müasirləş­
mək. İştə millətimizin ictimai hə­
yatının islahı üçün üzərinə da­
yandığımız üç payeyi-mədəniy- 
yət!” (Rəsulzadə 2012/2, 172).

Gördüyümüz kimi, Rəsulzadə 
də Türk Birliyinin gerçəkləşməsi 
məsələsində Hüseynzadəninin 
yolunu izləmişdir. Hətta, Rəsul­
zadə də Hüseynzadə kimi bu te­
zisi əsaslandırmaq üçün Türklük 
və İslamlığın bütünülüyü məsələ­
sini dərindən təhlil etmişdir. Bələ 
ki, o, bir tərəfdən Türidüyün İs­
lamlığa zidd olmadığını ortaya 
qoymağa çalışmış, digər tərəfdən 
də Türidüyün qədim tarixinə işıq 
salmağa çalışmışdır.

Ümumiyyətlə, M.Ə.Rəsulza- 
də də Türklük və Turanla bağlı 
“Azərbaycan” milli ideyası 1-ci 
Dünya müharibəsi dövründə 
(1914-1918) meydana çıxmışdır. 
Belə ki, 1-ci Dünya müharibəsi 

nəticəsində yeni milliyyətlərin or­
taya çıxacağına inanan Rəsulza­
də təmsil olunduğu cəmiyyəti əv­
vəlcə Türk milliyyətçiliyi ya da 
Qafqaz Türk milliyyətçiliyi, Qaf­
qaz türkləri kimi qələmə versə 
də, daha sonra Azərbaycan Türk 
milliyətçiliyi, Azərbaycan türkləri 
anlayışları üzərində dayanmışdır. 
Rəsulzadənin dünyagörüşündə 
“Azərbaycan” milli ideyasının for­
malaşmasında isə Türkçülük və 
Turançılıq ideyaları mühüm rol 
oynamışdır ki, onların hər birinin, 
yəni Azərbaycanla Türkçülüyün, 
Azərbaycanla Turançılığın ayrı 
ayrılıqda ələ alınmasını məqsədə 
uyğun görürük.

‘Tarixi-coğrafi Azərbaycan’ın 
Turanla biri-birini tamamlaması 

məsələsinə gəlincə, M.Ə.Rəsul- 
zadə 1-ci Dünya müharibəsi döv­
ründə (1914-1918) anladı ki, türk­
lərlə farslara istinadən “ortaq 
yurd” hesab etdiyi “İran”, ortaq 
ideologiya saydığı “iranlılıq” üçün 
savaş türklərə fəlakətdən başqa 
heç nə verməmiş, bundan qaza­
nan yalnız farsdillilər və onun ha­
vadarları olmuşdur. Ona görə də, 
Rəsulzadə 1915-1916-cı illərdən 
etibarən siyasi, mədəni, əxlaqi, 
etnik, adət-ənənə anlamlarda 
İran və Turan anlayışlarını biri-bi­
rindən ayırmağa başladı. Bizcə, 
İran və Turan anlayışlarının biri- 
birinə zidd olmasını daha dərin­
dən anladıqdan sonra da, türklər 
üçün “İran”, “iranlılığ”ın deyil, Tu­
ran və Azərbaycanın önəmli ol­
ması qənaətinə gəldi.

Bu anlamda Rəsulzadənin 
Novruz bayramı ilə bağlı yazdığı 
məqalələrdə İran və Turan məsə­
ləsini gündəmə gətirməsi, həmin 
bayramın əslində türklər, o cümlə­
dən Azərbaycan türkləriylə bağlı 
olmasını müdafiə etməsi təsadüfi 
deyildi. Rəsulzadə yazırdı ki, türk­
lərin tilsimlənmiş mühasirədən 
çıxdıqları gün (Ərgənəqon) martın 
9-u imiş, moğollar da əski türklər­
də martın 9-nu bayram saxlayar- 
larmış. Demək, Novruz bayramı 
da əsla türklərə yabançı bir şey 
deyildir (Rəsulzadə 2012/2, 169). 
Rəsulzadəyə görə, Qurd ilə 9 rə­
qəminə türklərdə, türk asari-tari- 
xiyyəsində böyük bir ehtiram gö­
rülür. Rəsulzadə yazırdı: “Türk 
ənənəsi, türk əsatiri və türklərin 
imdiki məişətləri Novruzun kəndi­
lərinə yabançı bir şey olmadığını 

göstəriyor. Bütün Türkistan - bu 
əski Turan - Novruzu İran qədər 
bənimsəmişdir. Azərbaycan, bəlli 
Türkiyə dəxi martın 9-nu ailələr 
içində mütədəwəl xüsusi bir ənə­
nə ilə yad edər... Uzun bir vəqt 
öylə düşünülüyordu ki, bu təsir 
İrandan keçmişdir. Fəqət, İran ilə 
Turanın daima biri-birilə vuruşdu­
ğu halda, sırf İran ənənəsi olan 
Novruzun nədən dolayı turanlılar 
tərəfindən də böylə əzizlənməsi 
bir az şübhəli idi. Qədim türk və 
moğol ənənələri və əsatiri haq­
qında başlamaqda olan tədqiqat 
ortaya moğollarca məşhur olan 
“qurtuluş” əfsanəsini çıxarıyor ki, 
bu əfsanəcə dəmirdən yapılma 
bir “sədd" vasitəsilə “Ərgənəqon” 
da hasarlanıb qalmış olan türkləri 

bozqurd (Pörtəcnə) bu gün xilas 
etmişdir. Demək ki, bu gün turan­
lılardan ötrü qurtuluş bayramı ol­
muşdur” (Rəsulzadə 2012/2, 
343). Rəsulzadənin fikrinə görə, 
qurtuluş, qurtulmaq kimi sözlər 
heç şübhə yoxdur ki, qurd sözün­
dən törəmişdir. Başqa sözlə, ni­
cat və azad olmaq mənasına gə­
lən türkcə qurtulmaq və qurtuluş 
sözləri həmin qurd və olmaq kəli- 
mələrindən ibarətdir. Deməli, qur­
tulmaq sözü ehtimal qurd olmaq 
deməkdir ki, qurd kimi yol bulub 
Ərgənəqondan çıxmağa dəlalət 
edir (Rəsulzadə 2013/2, 82).

Rəsulzadə hesab edirdi ki, bir 
çoxları 11-ci əsrdə Türk Səlcuq- 
lardan Cəlaləddin Məlikşahın ye­
ni təqvimlər düzəldərək “İran’da 
Novruz ənənəsini bərpa etməsi­
ni, Türk Qəznəlilərdən Sultan 
Mahmud Səbiktəkinin fars şairi 
Firdovsiyə, məzmunu iranlıların 
turanlılar əleyhində icra elədikləri 
“pəhləvanlıqlan” şeirləndirən bir 
“Şahnamə” yazdırtmaq qəbilin­
dən bir xəta kimi görsələr də, bu­
nu ancaq bu cür dəyərləndirmək 
doğru olmaya biləc

'Fəqət elm i-fənn sevgilisi olan 
Cəlaləddini bu fikrə sövq edən 
gizli və hiss edilməz amillərdən 
birisi də novruzun turanlılarca bir 
‘qutuluş’ günü olduğu ənənəsi ol­
masın?... Hər halda gözəl baha- 
nn, qışın öldürücü “siyəhcaFından 
çıxması ilə turanilərin “Ərkənə- 
qon" məhbəsindən qurtuluşlanna 
təsadüf edən bir günü elmi və fən­
ni surətdə təyin edən böyük Səl- 
cuq hökmdan bu xüsusda müva- 
xizə deyil. Təqdir olunmalı!...’ 
(Rəsulzadə2012/2,344). Dəməli, 
Rəsulzadə iranlıların Novruzuna 
qarşı turanlılann Qurtuluş gününü 
ya da Ərgənəqonu irəli sürmüş­
dür. Bu anlamda Rəsulzadəyə gö­
rə Turanlılar üçün mücadilə ver­
mək və mücadiləçi olmaq daha 
çox önəmlidir: “Turan cinsi təbiət 
qədər mətin, onun qədər qüvvətli­
dir. Təbiət o qüvvətilə, o məhəb­
bətilə əsir qalar da, sonra təzələn­
məyə, donuşluqdan qurtulmağa 
əhtiyac göstəriyor. Turan qövmlə­
rindən ötrü də qışlar, donmuşlar 
sovuqlar vardır. Bunlardan qurtul­
maq dəxi kəndilərinə müqəddər- 
dir. Əski moğol əsatiri bu qurtu­
luşlardan birini martın 9-da sorağ 
veriyor. Təbiətin bayram etdiyi bu 
gün turanilərin də qurtuluş günü­
dür” (Rəsulzadə 2012/2, 344).


